
Դիտարկում 1․
	Տեղական հումքի օգտագործմամբ և համայնքային ոչ առևտրային ու մասնավոր կազմակերպությունների պատվիրատվությամբ (միջոցով) նմանատիպ աշխատանքների կատարումը դյուրին դարձնելու նպատակով առաջարկվում է.


1․Անհրաժեշտ է վերանայել վերոնշյալ նախադասությունը, քանի որ ՀՀ-ում մրցութային ընթացակարգերում կարևորվում է ոչ թե կազմակերպությունների գործունեության վայրը, այլ սահմանված տեխնիկական բնութագրին համապատասխանող նվազագույն գնային առաջարկ ներկայցնելը։
2․Անհրաժեշտ է պարզաբանել «համայնքային ոչ առևտրային ու մասնավոր կազմակերպությունների պատվիրատվությամբ (միջոցով) աշխատանքների իրականացում» գործընթացը, (արդյո՞ք խոսքը վերաբերում է գնման տեսանկյունից պատվիրատուներին) և հավելյալ հստակեցնել, թե ի՞նչ ընթացակարգեր և ռիսկերի ի՞նչ բաշխում է այն ենթադրում պետության, համայնքի և համայնքային ոչ առևտրային ու մասնավոր կազմակերպությունների համար։ Անհրաժեշտ է հստակեցնել նաև, թե ու՞մ կողմից պետք է իրականացվի նմանատիպ աշխատանքների ֆինանսավորումը և արդյունքների վերահսկողությունը։

Դիտարկում 2․
	Ներկայումս համայնքային ճանապարհների (փոքրածավալ) բարեկարգման աշխատանքների մի մասն արդեն իսկ իրականացվում է համայնքների սուբվենցիոն ծրագրերի շրջանակներում (պետության համատեղ մասնակցությամբ՝ համայնքային միջոցների ներգրավմամբ), որոնց համար ՀՀ կառավարության 2015 թվականի մարտի 19-ի  N 596-Ն որոշմամբ ամրագրված ընթացակարգերը բարդ են, ժամանակատար և համայնքների սահմանափակ բյուջեների մասով կատարման համար ոչ  ծախսարդյունավետ:


3․Լրացուցիչ պարզաբանման կարիք ունի «փոքրածավալ» բնորոշումը։
4․Անհրաժեշտ է հստակեցնել վերոնշյալ ընթացակարգերի բարդ լինելու հանգամանքը, մասնավորապես՝ ի՞նչ իրավական ակտերի կամ ընթացակարգերի հետ են իրականացվել համեմատություններ և ինչպիսի՞ թեր և դեմ կողմեր են բացահայտվել դրանց արդյունքում։
5․Անհրաժեշտ է ներկայացնել նաև վերոնշյալ ընթացակարգերի ժամանակացույցը և հստակեցնել, թե մասնավորապես ո՞ր գործընթացներն են ժամանակատար (մրցութային կարգի սահմանում, պլանավորում, նախագծում, իրականացում, այլ)։
6․Անհրաժեշտ է լրացուցիչ պարզաբանել ընթացակարգերի ոչ ծախսարդյունավետ լինելը և հիմնավորել կատարված ուսումնասիրություններով, քանի որ հանրային ներդրումների տեսանկյունից ծրագրերի ծախսարդյունավետությունը որոշելու համար կատարվում են ուսումնասիրություններ, հաշվարկներ և վերլուծություններ։


Դիտարկում 3․
	ՀՀ կառավարության որոշման նախագծի ընդունումը պայմանավորված է համայնքային նշանակության (այդ թվում գյուղական բնակավայրերի) ճանապարհների բարեկարգման ծրագրի արդյունավետ ապահովման և ՀՀ վարչապետի մոտ 19.08.2020թ կայացած խորհրդակցության NՎ/179-2020 արձանագրության 1-ին կետի 1-ին ենթակետի և 26.08.20202 N02/12.2/40473-2020 հանձնարարականների կատարման անհրաժեշտությամբ:


7․Ներկայացված փաթեթի ամբողջականության ապահովման համար անհրաժեշտ է ներկայացնել նաև համայնքային նշանակության (այդ թվում գյուղական բնակավայրերի) ճանապարհների բարեկարգման ծրագիրը և ՀՀ վարչապետի մոտ 19.08.2020թ կայացած խորհրդակցության NՎ/179-2020 արձանագրությունը։

Դիտարկում 4․
	ՀՀ կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշմամբ սահմանված է Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը, որը չի սահմանում առավել դյուրին ընթացակարգ ՀՀ մարզերի համայնքների բնակավայրերում նախատեսվող՝ ոչ տարանցիկ, տեղական նշանակության  ճանապարհների ընթացիկ վերանորոգման և բարելավման համար:


8․Անհրաժեշտ է հիմնավորել ՀՀ մարզերի համայնքների բնակավայրերում նախատեսվող՝ ոչ տարանցիկ, տեղական նշանակության  ճանապարհների ընթացիկ վերանորոգման և բարելավման աշխատանքների համար առավել դյուրին ընթացակարգերի սահմանման անհրաժեշտությունը, ինչպես նաև նշել ՀՀ կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման այն դրույթները, որոնք խոչընդոտում են վերոնշյալ ընթացակարգերի դյուրին իրականացմանը։
9․Հաշվի առենելով, որ «ավտոմոբիլային ճանապարհների մասին» ՀՀ օրենքի հոդված 2-ում սահմանված է «տարանցիկ ճանապարհ» հասկացությունը, սակայն, միևնույն ժամանակ սահմանված չէ «ոչ տարանցիկ ճանապարհ» հասկացությունը՝ անհրաժեշտ է լրացուցիչ սահմանել և պարզաբանել սույն որոշման նախագծի իմաստով «ոչ տարանցիկ» ճանապարհ հասկացությունը։



Դիտարկում 5․
	Ոչ տարանցիկ, ՀՀ մարզերի համայնքներում (այդ թվում գյուղական բնակավայրերում) տեղական նշանակության ճանապարհների սալարկման, խճապատման, երթևեկելի մասի և մայթերի բարեկարգման աշխատանքները դիտարկել, որպես ընթացիկ բնույթ կրող միջոցառումներ և ընդգրկել ՀՀ կառավարության 2015 թվականի մարտի 19-ի N 596-Ն որոշմամբ հաստատված N4 հավելվածի ցածր ռիսկայնության աստիճանի (I կատեգորիայի) դասակարգում ունեցող օբյեկտների ցանկում, որոնց համար չի պահանջվի շինարարության թույլտվություն։


10․Անհրաժեշտ է ՀՀ մարզերի համայնքներում (այդ թվում գյուղական բնակավայրերում) տեղական նշանակության ճանապարհների սալարկման, խճապատման, երթևեկելի մասի և մայթերի բարեկարգման աշխատանքները համապատասխանեցնել գործող կարգում սահմանված ձևաչափին և դասակարգմանը։

Դիտարկում 6․
	Միաժամանակ, նմանատիպ ծրագրերի իրագործման արդյունավետությունն ապահովելու համար՝ ՀՀ քաղաքաշինության կոմիտեի կողմից ՀՀ մարզերի համայնքների ոչ տարանցիկ, տեղական նշանակության ճանապարհների սալարկման, խճապատման, երթևեկելի մասի և մայթերի բարեկարգման աշխատանքների կատարման ուղեցույցը առաջիկայում կներկայացվի ՀՀ տարածքային և ենթակառուցվածքների զարգացման նախարարություն՝ համայնքապետարաններին տրամադրելու և  ի ղեկավարումն ընդունելու համար:


11․Անհրաժեշտ է հստակեցնել, թե ի՞նչ ցուցանիշների միջոցով պետք է հաշվարկվի վերոնշյալ ծրագրերի արդյունավետությունը, քանի որ հանրային ներդրումների տեսանկյունից ծրագրերի արդյունավետության գնահատման համատեքստում առնվազն կարևորվում է տնտեսական շահութաբերության ներքին դրույքի (ՏՇՆԴ) հաշվարկումը։
12․Քանի որ ՀՀ մարզերի համայնքներում (այդ թվում գյուղական բնակավայրերում) տեղական նշանակության ճանապարհների սալարկման, խճապատման, երթևեկելի մասի և մայթերի բարեկարգման աշխատանքները հանրային ներդրումներ են, անհրաժեշտ է վերոնշյալ ուղեցույցի կազմման շրջանակներում համագործակցել նաև ՀՀ էկոնոմիկայի նախարարության հետ։

Դիտարկում 7․
	Ակնկալվող արդյունքը․
Տարածքների համաչափ զարգացումն ապահովելու նպատակով՝ ՀՀ մարզերի համայնքներում տեղական նշանակության ճանապարհների սալարկման, խճապատման, երթևեկելի մասի և մայթերի բարեկարգման աշխատանքների կատարման ժամկետների և ծախսատարության կրճատում, համայնքների դերի և պատասխանատվության բարձրացում:


13․Աշխատանքների կատարման ժամկետների և ծախսատարության վերաբերյալ նկատառումները ներկայացված են սույն տեղեկանքի դիտարկում 3-ում (5-րդ և 6-րդ կետեր)։


Տեխնիկական բնույթի առաջարկություններ․
· Առաջարկում ենք ներկայացված ՀՀ կառավարության որոշման նախագծում « <…> » չակերտների փոխարեն օգտագործել « «…» » տեսակի չակերտներ։
· Առաջարկում ենք հիմնավորման «Անհրաժեշտությունը» բաժնում ուղղել ՀՀ վարչապետի N02/12.2/40473-2020 հանձնարարականի տարեթիվը՝ դարձնելով «26․02․2020թ․»՝ «26․02․20202»-ի փոխարեն։

	ՀՀ տարածքային կառավարման և ենթակառութվածքների նախարարություն 

	Դիտողություններ և առաջարկություններ չկան:

	ՀՀ արդարադատության նախարարություն 
 
	
1. «Հայաստանի Հանրապետության կառավարության 2015 թվականի մարտի 19-ի թիվ 596-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետում վկայակոչված ենթաօրենսդրական նորմատիվ իրավական ակտի վերնագիրն անհրաժեշտ է համապատասխանեցնել Հայաստանի Հանրապետության կառավարության 2015 թվականի մարտի 19-ի թիվ 596-Ն որոշման վերնագրին:
1. Նախագծի 1-ին կետի 1-ին ենթակետում «կետով» բառն անհրաժեշտ է փոխարինել «պարբերությամբ» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:
1. Նախագծի 1-ին կետ 1-ին ենթակետով նախատեսվում է Հայաստանի Հանրապետության կառավարության 2015 թվականի մարտի 19-ի թիվ 596-Ն որոշմամբ հաստատված N 4 հավելվածի N 1 ցանկի (այսուհետ՝ ցանկ) 7-րդ կետի 11-րդ ենթակետը լրացնել նոր պարբերությամբ, հետևյալ բովանդակությամբ՝ «ՀՀ մարզերի համայնքային ենթակայության, ոչ տարանցիկ, տեղական նշանակության ճանապարհների սալապատման, խճապատման, երթևեկելի մասի և մայթերի բարեկարգման աշխատանքներ»:
	Այս առումով անհրաժեշտ է նկատի ունենալ, որ ցանկի 7-րդ կետի 11-րդ ենթակետի «թ» պարբերությամբ, որպես շինություններում (կառուցվածքներում) ընթացիկ նորոգման աշխատանքներ, նախատեսված են նաև առանձին եզրաքարերի ուղղումը և մայթերի նորոգումը:
1. Նախագծի 3-րդ կետից անհրաժեշտ է հանել «կամ սույն իրավական ակտով» բառերը, քանի որ սույն Նախագծով վերջինիս գործողության վերաբերյալ այլ կարգավորում նախատեսված չէ:




















	


















 
	






































































 



